
భాతు భారతమ్

మునిభిరర్చితం దేవపూజితం శ్రుతిభిరూర్జితం   శాస్త్రచర్చితమ్  ।
ప్రకృతిభూషితం  జ్ఞానసున్దరం   ధరణిగౌరవం భాతు భారతమ్ ॥ ౧॥
సురసరిత్తటం సిన్ధుశోభితం  రుచిరపర్వతం కాన్తకాననమ్ ।
కృషకసఙ్కులం సస్యశ్యామలం విపులగోబ్రజం  భాతు భారతమ్ ॥౨॥
వివిధబోధదైః  సూరిభిశ్చితం విమలబుద్ధిభిర్క్షానిభిర్యుతమ్   ।
వితతకీర్తిభిః కోవిదైః  స్తుతం కరుణమానసం భాతు భారతమ్ ॥ ౩॥
హరినిషేవితం రామపావితం మురఘరక్షితం వ్యాసవర్ణితమ్  ।
త్రిదశగోగురుర్బ్రాహ్మణప్రియం   రచితరాష్ట్రకం  భాతు భారతమ్ ॥ ౪॥
విదితసంస్కృతం ఖ్యాతకౌశలం విభవమణ్డితం  త్యాగపణ్డితమ్  ।
ప్రయతమానుషం  స్వర్ణభూతలం  సకలసున్దరం  భాతు భారతమ్ ॥ ౫॥
నిహితపాకికం చీనజిత్వరం నిరతరూసకం స్వస్య రక్షకమ్ ।
విపులసమ్పదం ధర్మతత్పరం ప్రథితవిక్రమం   భాతు భారతమ్ ॥౬॥
సరలసూనృతం గ్రామ్యజీవనం  పరమభావుకం భవ్యమన్దిరమ్  ।
అనధకేతుకం స్వీయశాసనం భువనవన్దితం  భాతు భారతమ్ ॥ ౭॥

– వైద్యః  రామస్వరూప శాస్త్రీ

